
 

Cofnodion wedi'u cymeradwyo 

 

Teitl y Cyfarfod:  
Title of Meeting:  

Amgueddfa Cymru – Sesiwn Agored Bwrdd yr Ymddiriedolwyr 

Dyddiad y Cyfarfod:  
Date of Meeting:  

Dydd Iau 29 Medi 10:35am 

Lleoliad:   
Location:  

Amgueddfa Genedlaethol Caerdydd – Canolfan Ddarganfod 
Clore, a dros Zoom 

Aelodau’r Bwrdd a 
oedd yn bresennol:  

Roger Lewis, Llywydd;  
Carol Bell, Is-lywydd;  
Hywel John, Trysorydd;  
Abigail Lawrence;  
Carys Howell;  
Kay Andrews;  
Richard Thomas;  
Rachel Hughes;  
Rob Humphreys;  
Michael Prior;  
Gwyneth Hayward;  
Freya Stannard;  
Catherine Duigan; 
Cai Wilshaw;  
Madeleine Havard. 

Aelodau o'r Tîm 
Gweithredol a oedd 
yn bresennol:  

David Anderson, Cyfarwyddwr Cyffredinol;  
Peter Holt, Prif Swyddog Gweithredu Dros Dro 
Phil Bushby, Cyfarwyddwr Adnoddau Corfforaethol 
Nia Williams, Cyfarwyddwr Addysg a Rhaglenni Cyhoeddus;  
Nia Elias, Cyfarwyddwr Datblygu Busnes;  
Kath Davies, Cyfarwyddwr Casgliadau ac Ymchwil;  
Janice Lane, Cyfarwyddwr Profiad Ymwelwyr 

Unigolion ychwanegol 
a oedd yn bresennol:  

Nicky Guy, Llywodraeth Cymru 
Paul Silk, (Panel Adolygiad wedi'i Deilwra) 
Catherine Heaney, (Panel Adolygiad wedi'i Deilwra) 
David Allen, (Panel Adolygiad wedi'i Deilwra) 
Efa Gruffudd Jones, (Panel Adolygiad wedi'i Deilwra) 
Laura Pye, (Panel Adolygiad wedi'i Deilwra) 
Lindi Lloyd, (Llywodraeth Cymru - Adolygiad wedi'i Deilwra) 
Aled Pickard, (Llywodraeth Cymru - Ysgrifenyddiaeth Adolygu) 

Datganiadau o 
Fuddiant: 

Datganodd CB gofnod o fuddiant, ar ôl ymuno fel Cyfarwyddwr 
anweithredol y Labordy Ffisegol Cenedlaethol. 

Ymddiheuriadau:    Y Farwnes Kay Andrews 

Ysgrifenyddiaeth:  Llewellyn Goff 



Eitem 1.  Cyfarfod Agored 

1. Croesawodd RL bawb i'r cyfarfod gan roi croeso arbennig i aelodau'r Panel 
Adolygiad wedi'i Deilwra, Nicky Guy o Lywodraeth Cymru a Peter Holt (Prif 
Swyddog Gweithredu Dros Dro). 
 

Eitem 2.  Adolygu Cofnodion a Chamau Gweithredu 

2. Cafodd cofnodion y cyfarfod cyhoeddus ar 30 Mehefin 2022 eu hadolygu a'u 
cymeradwyo fel rhai cywir. 
 

3. Ni chodwyd unrhyw gamau pellach. 
 

4. Diolchodd HJ i Mark yn ei absenoldeb am gynllun newydd yr agenda a 
chadarnhaodd RL hefyd fod Mark yn gweithio ar ddatblygu cofnod gweithredu 
newydd a phorth ar-lein i’r Bwrdd ar gyfer cyfarfodydd y dyfodol. 

Eitem 3.  Adroddiad y Cyfarwyddwr Cyffredinol 

5. Nododd y Cyfarwyddwr Cyffredinol fod Amgueddfa Cymru wedi cael gwahoddiad 
fel partner craidd i Uwchgynhadledd Fyd-eang Amgueddfeydd Ymchwil ym 
München. Nodwyd bod Llywodraeth yr Almaen wedi ariannu cyfranogiad i bawb 
sy'n cymryd rhan. Mae'r bartneriaeth gyda Für Natur ym Merlin wedi caniatáu 
cydweithio ar gyfer digideiddio casgliadau.  
 

6. Nodwyd y byddai Cynhadledd Cymdeithas yr Amgueddfeydd 2024 yn cael ei 
chynnal yn Sain Ffagan, ac er mai cynhadledd hunangyllidol ydyw i raddau helaeth, 
roedd trafodaethau gyda Llywodraeth Cymru wedi dechrau er mwyn sicrhau bod 
costau ychwanegol yn cael eu talu. Ychwanegwyd bod y gynhadledd fel arfer yn 
cynhyrchu tua £250,000 i'r economi leol sy'n ei chynnal. 
 

7. Dywedodd y Cyfarwyddwr Addysg a Rhaglenni Cyhoeddus y gallai Ymddiriedolwyr 
ddisgwyl gwahoddiad i ddigwyddiad lansio arddangosfa Lleisiau'r Wal Goch yn Sain 
Ffagan ar 19 Hydref. 
 

8. Rhannodd y Pennaeth Cynllunio a Materion Allanol fod gweithdy moeseg a 
gwerthoedd wedi'i gynnal gyda Llywodraeth Cymru, Cymdeithas Bêl-droed Cymru 
a rhanddeiliaid amrywiol i lofnodi datganiad o werthoedd cyn Cwpan y Byd FIFA yn 
Qatar. Mae'r datganiad ar gael yma.  
 

9. Nodwyd bod Creative & Cultural Skills yn bwriadu cynnal gweithdy yng Nghymru 
ochr yn ochr â chenhedloedd eraill y DU.  
 

10. Gwahoddwyd y Cyfarwyddwr Cyffredinol, Nasir Adam a Manon Edwards Ahir gan 
y Prif Weinidog i fod yn rhan o'i ddirprwyaeth i Ddulyn i nodi blwyddyn gyntaf 
Cytundeb Rhyng-lywodraethol Cymru-Iwerddon a lofnodwyd am y tro cyntaf yng 
Nghaerdydd ym mis Hydref 2021.  
 

11. Dywedodd y Cyfarwyddwr Cyffredinol fod staff wedi trefnu digwyddiad ffarwel i'r 
cyn-gydweithwyr Heledd Fychan, Pennaeth Cynllunio a Materion Cyhoeddus; 
Catrin Taylor, Pennaeth Marchnata a Chyfathrebu; Dafydd James, Pennaeth y 
Cyfryngau Digidol a Neil Wicks, Prif Swyddog Gweithredu / Dirprwy Gyfarwyddwr 
Cyffredinol. 
 

12. Rhannodd y Pennaeth Adnoddau Dynol fanylion am drafodaethau ar Gydraddoldeb 
Cyflog gyda Llywodraeth Cymru. Hefyd, rhannodd y Pennaeth Adnoddau Dynol 



wybodaeth am dasglu gan Lywodraeth Cymru i ystyried peilot gweithio ystwyth i 
gynorthwyo staff drwy'r argyfwng costau byw. 

Eitem 4.  Adroddiad ar Broject Rhesymoli'r Casgliadau 

13. Fe wnaeth y Pwyllgor ganmol bwriad y project i ailgartrefu – yn y lle cyntaf – 
gwrthrychau a danddefnyddir yn y Casgliadau er budd y cyhoedd. Byddai'r 
ailgartrefu’n golygu trosglwyddo perchnogaeth barhaol.  
 

14. Nodwyd y byddai cynllun ymgynghori cyhoeddus yn cael ei drefnu’n ymwneud â 
grwpiau penodol o wrthrychau. Ychwanegwyd nad oedd gan Amgueddfa Cymru 
unrhyw rwymedigaeth i'r rhoddwyr oherwydd telerau'r rhodd ond y byddai'n 
cyfathrebu mewn modd sensitif, fel eu bod yn ymwybodol o'r bwriad. 
 

15. Nodwyd na fyddai gwrthrychau'n cael eu gwaredu neu eu hailgartrefu er budd 
masnachol. 
 

16. Roedd y papur yn egluro na fydden nhw'n cael gwared ar eitemau dadleuol oni bai 
bod proses ymgynghori wedi’i chynnal gyda chymunedau. 
 

17. Cafodd y papur gymeradwyaeth unfrydol. 

Eitem 5.  Cynllun Strategol Pum Mlynedd Adeiladau ac Ystadau 

18. Roedd gan Amgueddfa Cymru ôl-groniad cynnal a chadw o £68m yn seiliedig ar 
arolygon cyflwr a gwblhawyd yn 2021/22. Yn erbyn hyn, roedd dyraniad cyfalaf 
blynyddol Arian Cymorth Grant o tua £5m ar gael i'r Amgueddfa ar gyfer pob un o'r 
tair blynedd ariannol nesaf. O'r swm yma, dim ond £3m allai fod ar gael i gynnal a 
chadw adeiladau'r Amgueddfa. Er gwaethaf anghenion cyfalaf cystadleuol eraill, 
mae modd codi cyllid cyfalaf ychwanegol drwy waith codi arian trwy brojectau 
cyfalaf a nodir yn y Rhaglen Lywodraethu.  
 

19. Diolchodd y Cyfarwyddwr Adnoddau Corfforaethol i Lywodraeth Cymru am lefel y 
cyllid a dderbyniwyd hyd yma ac am y cyfnod o amser mae'r arian i bara.  
 

20. Ychwanegwyd bod £6.5m o arian cyfalaf ychwanegol y llynedd wedi cynnal dros 
200 o brojectau parod i ddechrau. Dylai rhestr o brojectau parod i ddechrau fod yn 
ei lle petai cyfle tebyg yn codi.  
 

21. Nodwyd nad oedd projectau mawr fel gwaith Plymio Trydanol Mecanyddol 
Amgueddfa Genedlaethol Caerdydd wedi'u cynnwys yn arolwg cyflwr yr adeilad. 
Nodwyd bod projectau'n cael eu blaenoriaethu yn dibynnu ar eu cyflwr. 
 

22. Roedd y Cyfarwyddwr Adnoddau Corfforaethol a’r Pennaeth Adeiladau ac Ystadau 
wedi ystyried gwahodd Aelodau Allanol i Fwrdd y Rhaglen Cynnal a Chadw neu 
greu Is-bwyllgor at ddibenion craffu. 
 

23. Dywedwyd bod cynhyrchu ynni / pŵer adnewyddadwy wedi'i ystyried ym mhob 
safle, gyda chymorth Gwasanaeth Ynni Llywodraeth Cymru ac adroddiad GEP a 
gomisiynwyd yn flaenorol. 
 

24. Cafodd y papur gymeradwyaeth unfrydol. 
 
 
 
 



Eitem 6.  Amgueddfa'r Gogledd – Llanberis 

25. Cadarnhaodd y Cyfarwyddwr Casgliadau ac Ymchwil fod Cylch Gorchwyl y Grŵp 
Llywio Mewnol wedi'i gytuno a'i gwblhau. Byddai'r cyfarfod agoriadol yn cael ei 
gynnal yn yr wythnosau nesaf. 
 

26. Derbyniodd y Pwyllgor ddiolch am eu cyfraniadau yn ystod sesiwn drafod 18 Medi.  
 

27. Byddai'r Achos Amlinellol Strategol yn cael ei rannu â grwpiau priodol ymhen rhyw 
2-3 wythnos, cyn ei gyflwyno i Lywodraeth Cymru ar 1 Tachwedd 2022. Mae'r 
project yn parhau ar y trywydd iawn. 
 

28. Nodwyd y diweddariad. 

Eitem 7.  Diweddariad ar Broject Celf Gyfoes Cenedlaethol 

29. Datgelwyd bod yr Achos Busnes Amlinellol wedi ei gyflwyno ar ran Amgueddfa 
Cymru, Cyngor Celfyddydau Cymru a Llyfrgell Genedlaethol Cymru i Lywodraeth 
Cymru i'w adolygu. 
 

30. Nodwyd bod Llywodraeth Cymru wedi gofyn am Ddatganiadau o Ddiddordeb gan 
gyrff cyhoeddus ledled y wlad mewn perthynas ag Oriel Angor bosibl a bod 
Amgueddfa Cymru wedi cyflwyno dau gais – y naill ar gyfer Llanberis a'r llall ar 
gyfer Amgueddfa Caerdydd.  
 

31. Gofynnodd y Pwyllgor am neilltuo amser yn y Pwyllgor Cynghori ar Ymchwil i 
ystyried y project digideiddio.  
 

32. Nododd Nicky Guy, Llywodraeth Cymru fod Bwrdd y Project wedi cyfarfod i drafod 
y safleoedd model gwasgaredig a byddai cyfarfod pellach yn cael ei drefnu i drafod 
Datganiadau o Ddiddordeb ar gyfer Oriel Angor. Yn dilyn y ddwy drafodaeth, byddai 
papur yn cael ei gyflwyno i'r Bwrdd Trosolwg – sy'n cynnwys y Prif Weinidog, Mark 
Drakeford ac Adam Price, Arweinydd Plaid Cymru – ar gyfer gwneud 
penderfyniadau.  
 

33. Nodwyd y diweddariad. 

Eitem 8.  Cynllun Gweithredu Ehangu Ymgysylltiad 

31. Nododd y Pennaeth Adnoddau Dynol fod ceisiadau gan gymunedau lleiafrifol ac 
ymgeiswyr anabl wedi cynyddu, ers addasu polisïau recriwtio presennol, 
ymgysylltu â chymunedau a chael gwared ar rwystrau profiad. Ychwanegwyd bod 
astudiaeth achos ar gael ar gais. 
 

32. Diolchodd y Cyfarwyddwr Addysg a Rhaglenni Cyhoeddus i’r Cyfarwyddwyr a'u 
timau am gefnogi'r Cynllun Gweithredu.  
 

33. Cynigiodd y Pwyllgor fod Is-bwyllgor yn cael ei sefydlu gyda chefnogaeth allanol i 
barhau i ddatblygu'r Cynllun Gweithredu. Awgrymwyd gan y Cyfarwyddwr Addysg 
a Rhaglenni Cyhoeddus y dylid cynnwys gwaith ar y Gymraeg, Amrywiaeth a 
Chydraddoldeb, pe tai Pwyllgor yn cael ei ffurfio. 
 

34. Canmolodd y Pwyllgor y gwaith a'r ymatebion mewn perthynas ag arddangosfa 
Ail-fframio Picton. 
 

35. Nodwyd y diweddariad. 



Eitem 9.  Diweddariad Llywodraeth Cymru  

36. Nodwyd bod Strategaeth Ddiwylliant wedi’i chynnwys fel blaenoriaeth yn y 
Rhaglen Lywodraethu a'r Cytundeb Cydweithio. Byddai partner allanol yn 
cynorthwyo Llywodraeth Cymru a Phlaid Cymru i ddatblygu'r Strategaeth, ac mae 
proses dendro wedi'i chyflwyno. Byddai'r Strategaeth yn barod erbyn y Gwanwyn / 
Haf 2023 ond yn ddibynnol ar ymgysylltu. Byddai'r sector yn cyfrannu at 
ddatblygu'r Strategaeth drwy grwpiau rhanddeiliaid a chyfweliadau, ac yn y pen 
draw byddai’n ddogfen ar y cyd. 
 

37. Nodwyd y byddai ceisiadau ychwanegol am arian a gyflwynir gan Amgueddfa 
Cymru a Chynllun Gweithredu Ehangu Ymgysylltiad ar gyfer projectau fel 
datgarboneiddio yn cael eu cyhoeddi cyn bo hir.  
 

38. Ychwanegwyd bod penodiad Carol Bell fel Is-lywydd wedi'i ymestyn am ddeuddeg 
mis ychwanegol. Nodwyd y byddai'r Llywydd, Roger Lewis a Nicky Guy, 
Llywodraeth Cymru yn cyfarfod ag ymgeiswyr y rhestr fer i lenwi rolau'r 
Ymddiriedolwyr sy'n ymddeol. 

Eitem 10.  Uchafbwyntiau Chwarterol Amgueddfa Cymru 

39. Cynigiodd y Pwyllgor fod sesiwn fanylach yn cael ei chynnal ar y wybodaeth a 
gasglwyd gan y Tîm Craffu ar Gynulleidfaoedd / Audience Finder sydd newydd ei 
benodi. 
 

40. Gofynnodd y Pwyllgor am flaenoriaethu Cynaliadwyedd a’i roi'n uwch i fyny ar yr 
agenda ar gyfer cyfarfodydd yn y dyfodol. 
 

41. Gofynnodd y Pwyllgor am drafodaeth bellach ar y bartneriaeth rhwng Amgueddfa 
Genedlaethol y Glannau, Abertawe a Chyngor Abertawe mewn cyfarfod yn y 
dyfodol, yn enwedig gan y bydd y cytundeb yn dod i ben yn 2030.  

Eitem 11.  Unrhyw Fater Arall 

42. Dywedodd y Pennaeth Cynllunio a Materion Allanol fod y Brand wedi'i gyflwyno a 
chanmolodd y tîm Marchnata a Chyfathrebu am eu gwaith drwyddi draw. Mae'r ail 
gam ar y gweill. Ychwanegwyd bod y ddogfen Strategaeth wedi’i chyhoeddi ar-lein. 
 

43. Dywedodd y Cyfarwyddwr Addysg a Rhaglenni Cyhoeddus fod Hanes Pobl Ddu 365 
wedi’i lansio yn Sain Ffagan – gyda chefnogaeth Cyngor Hil Cymru – wythnos yn 
cychwyn 26 Medi. 

Daeth cyfarfod y Bwrdd i ben 

 


